
21 Medi 2020  

 
Annwyl Aelod, 
 
Fel y gwyddoch, mae Llywodraeth Cymru yn bwrw ymlaen â gwelliannau i’r A55/A494/A548 
Coridor Sir y Fflint. Mae’r coridor hwn bellach yn profi mwy o draffig na’r hyn y cafodd ei 
gynllunio ar ei gyfer, sy’n golygu bod tagfeydd yn rheolaidd.  
 
Rwy’n ysgrifennu atoch heddiw er mwyn rhoi’r wybodaeth ddiweddaraf i chi am hynt y 
gwaith ers i ni ymgynghori â rhanddeiliaid a’r cyhoedd cyn fy nghyhoeddiad ynghylch y 
llwybr a ffefrir nôl ym mis Medi 2017.  
 
Mae’r nodyn briffio sydd ynghlwm wrth y llythyr hwn yn cynnwys gwybodaeth am y prosiect 
hyd yma, y cyd-destun o ran polisi, manylion y llwybr a ffefrir a’n camau nesaf. Trwy 
grynhoi’r wybodaeth hon i chi gobeithiwn y byddwn mewn sefyllfa dda i ymateb i unrhyw 
ymholiadau gan etholwyr ynghylch y cynllun.  
 
Rydym yn anfon y ddogfen hon atoch yn awr gan ein bod yn bwriadu cynnal rhai 
ymchwiliadau amgylcheddol ar hyd y llwybr a ffefrir yn ystod Hydref 2020. Ni fydd y rhan 
fwyaf o’r arolygon hyn yn rhai a fydd yn tarfu llawer, a bydd nifer fach o ecolegwyr yn ceisio 
pennu arwynebeddau eraill lle y gallai arolygon gael eu cynnal. Golyga hyn y byddwn yn 
cysylltu â thirfeddianwyr lleol er mwyn trafod mynediad at dir a gallai’r cynllun ennyn sylw yn 
lleol. Rydym felly’n ymwybodol o’r ffaith y gallai rhai pobl gysylltu â chi gan mai chi yw eu 
cynrychiolydd lleol. 
 
Dylwn nodi ein bod wedi bwriadu cynnal digwyddiadau gwybodaeth i’r cyhoedd yn ystod 
Gwanwyn 2020 ond nid oedd hynny’n bosibl yn sgil pandemig COVID-19. Rydym bellach yn 
adolygu ein gweithgarwch ar gyfer cysylltu â chymunedau a rhanddeiliaid er mwyn sicrhau 

bod pawb perthnasol yn derbyn yr wybodaeth ddiweddaraf (mewn modd diogel) wrth i’n 
gwaith ar y cynllun symud ymlaen.  
 
Mae croeso i chi gysylltu â mi os oes gennych unrhyw ymholiadau neu os hoffech i ni drefnu 
sesiwn friffio wyneb yn wyneb ar eich cyfer.  
 
Yn gywir 
 

 
 
 
 
 
 

Ken Skates AS/MS 
Gweinidog yr Economi, Trafnidiaeth a Gogledd Cymru 
Minister for Economy, Transport and North Wales 

21 September 2020  
 

Dear Member  
 
As you will be aware, the Welsh Government is progressing with improvements to the 
A55/A494/A548 Flintshire Corridor, which experiences more traffic than it was designed for, 
resulting in regular congestion.  
 
I am writing to you today to update you on our progress since we consulted with 
stakeholders and the public ahead of my announcement on the preferred route back in 
September 2017. 
 
The attached briefing note provides information on the project to date, its policy context, 
details on the preferred route and our next steps.  We hope that by summarising this 
information for you, you will be well placed to respond to any constituents’ enquiries about 
the scheme. 
 
It is timely to send you this document now as we are due to carry out some environmental 
investigations along the preferred route in Autumn 2020.  These will mainly be non-invasive 
surveys, with a small number of ecologists looking to identify potential areas of further 
survey.  This means that we will be contacting local landowners to discuss land access and 
therefore the scheme will be brought into attention locally, so we are conscious that some 
people might contact you as their local representative. 
 
I should note that it had been our intention to hold public information events in Spring 2020, 
but that became impossible due to the Covid-19 pandemic.  We are now reviewing our 
community and stakeholder engagement activity in order to ensure that all interested parties 
are updated regularly (and safely) as our work on this scheme gathers pace. 

If you have any enquiries, or if you would like for us to arrange a briefing in person for you, 
do not hesitate to contact me. 
 
Yours sincerely  

 
 
 
 
 
 

 
Ken Skates AS/MS 
Gweinidog yr Economi, Trafnidiaeth a Gogledd Cymru 
Minister for Economy, Transport and North Wales 


